
Sou sizyem mwa gwoses Elizabét la, Bondye voye zanj Gabriyel
nan yon vil nan peyi Galile yo rele Nazarét. Bondye te voye I' kay
yon jennfi ki te fiyanse ak yon nonm yo rele Jozef. Jozef sa a, se te
moun ras David. Yo te rele jennfi a Mari. Zanj lan antre lakay Mari,
li di li: Bonjou, Mari, ou menm ki resevwa anpil fave. Met la avek
ou. Le Mari tande pawol sa yo, tét li te boulvese, li t'ap mande nan
ke I' kisa bonjou sa a te vle di. Men, zanj lan di li: Pa pé, Mari. Ou
jwenn favé nan men Bondye. Ou pral vin ansent, ou va fé yon pitit
gason. Wa rele I' Jezi. L'ap vin yon grannég, y'a rele li Pitit Bondye
ki anwo nan syél la. Mét la, Bondye nou, va fé |' wa tankou David,
gran granpapa li. La gouvenen pep lzrayel la pou tout tan,
gouvenman |' lan p'ap janm fini. Mari di li: Men mwen, se sevant
Meét la mwen ye. Mwen swate pou sa rive m' jan ou di a. Epi zanj
lan kite Ii. Lik 1.26-33 & 38



Jozeéf te rete nan peyi Galile, nan yon bouk yo rele Nazaret.
Men, paske li te moun nan fanmi ak ras David, li moute, li ale
nan Jide, nan lavil David yo rele Betleyem lan. Jozef tapral fé
yo pran non I' ansanm ak non Mari, fiyanse li, ki te ansent.
Antan yo te la, jou pou Mari te akouche a rive. Life premye
pitit li a, yon ti gason. Mari vlope pitit la nan kouchét, li mete
I' kouche nan yon kay kote yo bay bet manje, paske pat' gen
plas pou yo nan lotel la. Lik 2.4-7



te gen gado mouton ki N Wy
t'ap pase nwit la deyo ap &Y N
veye mouton yo. Lé sa a, yon zanj Bondye parét devan yo, bel
limye Bondye a klere tout kote yo te ye a. Yo te pe anpil. Men
zanj lan di yo konsa: Pa pe. N'ap anonse nou yon bon nouvel ki
pral fé tout pép la kontan anpil. Jodi a, nan lavil David la, nou
gen yon Sove ki fenk fet: se Kris la, Seye a. Men remak ki va
fe nou rekonét li: n'a jwenn yon tibebe viope nan kouchet,
kouche nan yon kay kote yo bay bét manje. Menm le a, yon
foul 10t zanj nan syel la vin jwenn zanj lan; yo t'ap fe lwanj
Bondye, yo t'ap di konsa:

Lwanj pou Bondye anwo nan syél la, ke poze sou late pou
tout moun li renmen. Lik 2.8-14

Pitit la menm t'ap grandi, li t'ap devlope. Li te gen
kont lespri I', epi fave Bondye te avek .. Lik 2.40



Se konsa Jan te paret nan deze a, li t'ap batize, li t'ap mache bay
mesaj sa a: -Tounen vin jwenn Bondye. vin resevwa batem, epi
Bondye va padonnen peche nou yo. Tout moun nan peyi Jide a
ansanm ak tout pép lavil Jerizalem lan te vin jwenn li: yo te konfese
peche yo devan tout moun, epi Jan te batize yo nan larivye Jouden
an. Jan te mete yon rad pwal chamo sou li, ak yon sentiwon an po
mare nan ren li. Se kriket ak gato myel li te jwenn nan bwa li te manje.
Li t'ap mache bay mesaj sa a: -Moun k'ap vin apre m' lan gen plis
pouvwa anpil pase m'. Mwen pa bon ase pou m' ta bese demare
sapat ki nan pye li. Mwen menm, mwen batize nou nan dlo. Men i
menm, la batize nou nan Sentespri a.

Menm epoOk sa a, Jezi te soti Nazaret, yon bouk nan peyi Galile. Le
sa a, Jan te batize I' nan larivyé Jouden an. Antan Jezi t'ap soti nan
dlo a, li we syel la louvri, epi Lespri Bondye a desann sou li an fom
yon pijon. Litande yon vwa ki soti nan syel la ki di: -Ou se pitit mwen
renmen anpil la. Ou fe ké m' kontan anpil. Mak 1.4-11



Apre sa, li moute sou yon ti mon. Li rele moun li te

bezwen yo. Yo vin jwenn li.

Li chwazi douz nan yo pou

mache ak li. Li rele yo apot, epi li voye yo mache bay
mesaj la. Lite ba yo pouvwa pou chase mouve lespri.

Mak 3.13-15

Te gen yon nonm yo te rele Nikodém ki te f& pati gwoup farizyen
yo. Se te yonn nan chef jwif yo. Yon jou lannwit, li vin bo kot Jezi,
li di I' konsa: Mét, nou konnen se Bondye ki voye ou moutre nou
tout bagay sa yo. Paske, pesonn pa ka fé tout mirak w'ap fé yo si
Bondye pa avek li. Jezi reponn li: Sa m'ap di ou la a, se vre wi:
Pesonn pa kapab wé Peyi kote Bondye Wa a si li pa fét yon
dezyem fwa. Nikodem di li: Ki jan yon nonm ki fin granmoun ka fét
yon dezyem fwa? Li pa ka tounen nan vant manman |', pou I' fet
yon 1ot fwa ankd. Jezi reponn li: Sa m'ap di ou la a, se vre wi:
Pesonn pa ka antre nan Peyi kote Bondye Wa a si li pa fét nan dlo
ak nan Sentespri. Lache soti nan lache, lespri soti nan Lespri
Bondye. Jan 3.1-6



Apre sa, Jezi ale nan o> L , , l
yon lavil yo rele Nayen. 3 ;
Disip li yo t'ap fé wout ave I' ansanm

ak yon gwo foul moun.Li rive bo potay
lavil la. Le sa a yo t'ap pote yon mo al
antere: se te sel pitit gason yon madanm
vev. Te gen anpil moun lavil la avek li.

Lé Jezi we vev la, ke I' fé I' mal pou i, li di li: Pa kriye, tande!
Apre sa li pwoche, li manyen sekey la. Moun ki t'ap pote I' yo
ret kanpe. Li di: Jennonm, se mwen menm k'ap pale ave ou.
Leve. Epi mo a leve chita, li komanse pale. Jezi renmét li bay
manman li. Tout moun yo te pe, yo t'ap fe lwanj Bondye, yo
t'ap di: Yon gwo pwoféet paret nan mitan nou! Yo t'ap di tou:
Bondye vin sove pep li a. Lik 7.11-16




Jezi gade, li weé yon gwo foul moun ki t'ap vin jwenn li. Li rele Filip, i
di I' konsa: Ki bo nou ta ka jwenn manje pou n' achte pou n' bay moun sa
yo manje? (Lit'ap di sa pou I' te we sa Filip tapral reponn li; li menm li te
byen konnen sa I' tapral fe.) Filip reponn li: Menm si nou ta gen desan
(200) goud pou achte pen, pa ta gen ase pou chak moun ta jwenn ti kal.
Yon 10t nan disip yo, Andre, fre Simon Pye a, di li: Gen yon ti gason la a
ki gen senk pen fet ak farenn 10j, ak de ti pwason. Men, sa pa anyen pou
tout kantite moun sa yo.

Le sa a, Jezi di yo: Fe moun yo chita. (Te gen anpil zeéb bo la.) Moun yo
chita, te gen senkmil (5.000) gason konsa. Jezi pran pen yo; le li fin di
Bondye mesi pou yo, li bay tout moun ki te chita yo. Li f6 menm jan an
tou ak pwason yo. Yo tout te jwenn kantite yo te vle. Le tout fin manje
vant plen, Jezi di disip li yo: Ranmase tout ti moso ki rete yo. Pa kite
anyen gaspiye. Yo ranmase tout moso ki te rete nan senk pen moun yo
te manje yo. Yo plen douz panyen pote ale. Lé moun yo weé mirak Jezi te
fe a, yo di konsa: Se vre wi, nonm sa a se pwofét ki te gen pou vini sou
late a. Jan 6.5-14



Le soley fin kouche, disip li yo desann bo lanme a. Yo moute
nan yon kannot, yo pran travese lanme a nan direksyon
Kapenawom. Te fin fe nwit net, men Jezi pa t' anko vin jwenn
yo. Dlo lanme a te move paske van an te fo. Yo te gen tan
naje zaviwon senk a sis kilomet konsa deja, le yo we Jezi ki
t'ap vin bo kannot la. Li t'ap mache sou dlo a. Yo tout te pe.
Men, Jezi di yo: Se mwen menm. Nou pa bezwen pe.

Yo te vle pran I' nan kannot la, men lamenm yo fe te: yo te
gen tan rive kote yo taprale a. Jan 6.16-21

Yo te mennen kek timoun bay Jezi pou I' te mete men sou tet
yo. Men disip yo t'ap di moun yo pa fe sa. Le Jezi we sa, li pa
t' kontan menm. Li di disip yo: -Kite timoun yo vin jwenn mwen
non. Pa anpeche yo vini, paske Peyi kote Bondye Wa a, se
pou tout moun ki tankou timoun sa yo. Sa m'ap di nou la a, se
vre wi: Si yon moun pa asepte otorite Bondye a tankou yon

timoun, li p'ap janm ka mete pye I' nan Peyi kote Bondye Wa a.

Apre sa, li pran timoun yo nan bra I', li mete men I' sou tet yo
chak, li beni yo. Mak 10.13-16

Se mwen menm ki bon gado mouton yo. Bon gado a
ap bay lavi I' pou mouton |' yo. Jan 10.11

Mouton m' yo koute vwa m', mwen konnen yo epi yo
swiv mwen. Mwen ba yo lavi ki p'ap janm fini an. Yo
p'ap janm peri, pesonn p'ap janmn ka rache yo nan
men mwen. Jan 10.27-28

Farizyen yo menm ansanm ak chef pret yo reyini Gran Konsey la. Yo
mande: Kisa n'ap fé? Nonm sa a ap fé anpil mirak. Si nou pa fé I' sispann,
tout moun pral kwe nan li. Tale konsa, otorite women yo va antre nan
koze a, y'a detwi ni tanp nou an ni peyi nou an. Te gen yonn ladan yo ki
te rele Kayif. Se li menm ki te granpret pou lanne a. Li di yo: Gen le nou
pa konprann anyen! Nou pa we li pi bon pou nou si yon sel moun mouri
pou péep la. Konsa tout peyi a va sove. (Kayif pa te di sa konsa non. Men,
li te granprét pou lanne a, konsa li t'ap fe konnen davans ki jan Jezi te
dwe mouri pou tout jwif ki nan peyi a. Epi, pa selman pou jwif yo, men
tou pou I' te sanble tout pitit Bondye ki gaye yo nan yon séel ko.) Se depi
jou sa a otorite jwif yo pran desizyon pou yo touye Jezi. Jan 11.47-53



Le soley fin kouche, Jezi chita bo tab la ak douz disip li yo.
Antan yo t'ap manje, Jezi di yo: Sa m'ap di nou la a, se vre wi:
yonn nan nou pral trayi mwen. Sa te fe disip yo lapenn anpil.
Yonn apre lot yo pran mande li: Eske se mwen menm, Met?

Li reponn yo: Moun ki tranpe pen I' ansanm avé m' nan plat la,
se li menm ki pral trayi mwen. Matye 26.20-23



Yo mennen de [ot moun, de krimenel pou yo touye ansanm ak
Jezi. Lé yo rive kote yo rele Zo bwa Tet la, yo kloure Jezi sou kwa
a. Yo kloure de krimenél yo sou de 10t kwa, yonn chak bo li.

Yonn nan krimenél yo te kloure sou kwa yo t'ap joure li. Li t'ap di li:
Se pa ou ki Kris l1a? Sove tet ou non, epi sove nou ansanm avée ou
tou. Men ot la reprann li, li di li: Gen le ou pa pe Bondye, ou menm ki
anba menm kondannasyon avek li a? Pou nou menm se jistis, paske
nou resevwa sa nou merite pou krim nou fe. Men li menm, li pa fé
anyen. Epi li di Jezi: Chonje m' wi lé wa vin pran gouvenman an nan
men ou! Jezi reponn li: Sa m'ap di ou la, se vre wi: Jodi a ou pral ave
m' nan paradi. Lik 23.32-33 & 39-43

Li te midi konsa le soley la sispann klere sou tout peyi a
jouk ve twaze nan apremidi. Rido ki te nan tanp lan chire fe
de moso. Jezirele byen 10, li di: Papa, m' ap renmeét lespri
mwen nan men ou. Apre I' fin di pawdl sa yo, li mouri. Lé
kaptenn lame a we sak te rive, li fé lwanj Bondye, epi li di:
Se vre wi. Nonm sa a te inonsan. Lik 23.44-47



Le soley fin kouche, yon nonm rich, moun lavil Arimate, vin
rive. Yo te rele I' Jozef. Li menm tou li te yon disip Jezi. li al
jwenn Pilat, li mande I' ko Jezi a. Pilat bay |0d pou yo renmét i
ko a. Jozef pran ko a, li vlope I' nan yon bel dra blan tou nef.
Apre sa, li mete kb a nan yon kavo li te fek fé fouye nan woch
la pou tet pa I'. Apre sa, li woule yon gwo woch devan bouch
kavo a. Epi li al fé wout li. Mari, moun lavil Magdala a, ansanm
ak Iot Mari a te chita la, anfas kavo a. Matye 27.57-61



f

Nan dimanch maten, byen bone, medam yo ale nan kavo a. Yo te
pote Iwil santi bon yo te pare pou benyen ko a. Yo jwenn woch ki te
femen kavo a te woule byen Iwen soti devan bouch kavo a. Yo
antre, men yo pa jwenn ko Seyé Jezi. Yo te la konsa, yo pa t' konn
sa pou yo te fé lé de moun parét devan yo ak rad yo byen klere.
Medam yo te pe anpil. Yo bese tét yo até; men de moun yo di yo
konsa: Poukisa n'ap chache moun vivan an nan mitan mo yo?

(Li pa isit; li leve soti vivan nan lanmo.) Chonje sa I' te di nou & I' te
Galile a: Moun Bondye voye nan laché a gen pou tonbe anba men
peché yo; yo gen pou yo kloure |' sou yon kwa. Men, sou twa jou l'ap
leve soti vivan anko. Yo vin chonje pawol Jezi te di yo. Lik 24.1-8

Latou, yo leve, yo tounen Jerizalem. Le yo rive, yo
jwenn onz disip yo reyini ak zanmi yo. Yo tout yo t'ap
di: Se vre wi, Seye a leve vivan. Simon we li. Le sa a,
de disip yo pran rakonte sak te rive yo sou wout la, Ki

jan yo te rekoneét li lé I' te kase pen an.

Pandan yo t'ap pale konsa, Jezi li menm vin kanpe
nan mitan yo, li di yo: benediksyon Bondye sou nou
tout. Yo te pe, yo pran tranble: yo te kwe se yon
revenan. Men, Jezi di yo: Poukisa nou pe konsa?
Pouki tout lide sa yo nan tet nou? Gade men m' ak
pye m' yo. Se mwen menm wi. Nou met mangen m'.
Gade m' byen: yon revenan pa gen vyann ak zo jan
nou we m' genyen an. Antan li t'ap di yo sa, li moutre

yo men |' ak pye |' yo.

Lik 24.33-40



Li di yo: Men sa ki te ekri: Kris la gen pou I' soufri jouk li mouri,
men sou twa jou li gen pou ' soti vivan nan lanmo. Y'a pran non
I' pou yo mache fé konnen mesaj la nan tout peyi, kdmanse lavil
Jerizalém, pou mande tout moun pou yo tounen vin jwenn
Bondye pou yo ka resevwa padon peche yo. Nou temwen tout
bagay sa yo.

Apre sa, li mennen yo an deyo lavil la, bo Betani, epi li leve
men li pou |' beni yo. Antan |'ap beni yo konsa, li separe ak yo,
li moute nan syel la. Lik 24.46-48 & 50-51



Paske, Bondye sitelman renmen lezom li bay sel Pitit li a pou yo.
Tout moun ki va mete konfyans yo nan li p'ap pedi lavi yo.
Okontré y'a gen lavi ki p'ap janm fini an. Bondye pa voye Pitit li
a sou laté pou kondannen lezom, men pito pou I' te kapab
delivre yo. Moun ki mete konfyans yo nan Pitit Bondye a p'ap
kondannen. Men, moun ki pa kwe nan li, yo deja kondannen,
paske yo pa t' gen konfyans nan sél Pitit Bondye a. Jan 3.16-18

Si nou di nou pa gen peche, se tet nou n'ap twonpe. Verite a pa
nan nou. Men, si nou rekonet devan Bondye nou fé peche, nou
met gen konfyans nan li. Paske I'ap fe sak gen pou fet la: la
padonnen tout peche nou yo, la netwaye nou anba tou sa ki
mal. | Jan 1.8-9

Jezi reponn li: Se mwen menm ki chemen an. Se mwen menm ki
verite a, se mwen menm ki lavi a. Pesonn pa ka al jwenn Papa a
si li pa pase nan mwen. Jan 14.6

Vini jwenn mwen, nou tout ki bouke, nou tout ki anba chay, m'a
soulaje nou. Pran jouk mwen, mete |' sou zepol nou. Pran leson
nan men mwen. Paske mwen dou, mwen toujou souméet mwen
tout bon devan Bondye. Konsa, n'a viv ak ke poze. Paske, jouk
m'ap ban nou an fasil pou pote, chay m'ap ban nou an pa lou.
Matye 11.28-30

Jezi te fe anpil 10t mirak anko devan disip li yo, men nou pa
rapote yo nan liv sa a. Tou sa ki ekri nan Liv sa a, mwen ekri yo
pou nou ka kwe Jezi se Kris la, Pitit Bondye, pou le nou kwe a
nou ka gen lavi nan Ii. Jan 20.30-31

Se mwen menm ki A ak Z, se mwen menm ki premie ak denye,
se mwen menm ki konmansman ak finisman. Revelasyon 22.13

Eske priye-sa jwenn dezi ké ou? Si ou jwenn sa, fe priye sa e
Kfris pral vini nan lavi ou jan li te pwomet:

Seye Jezi, mwen rekonet mwen fe peche e mwen bezwen ou nan lavi
mwen. M'ap di ou mesi paske ou te mouri sou kwa-a pou retire peche
mwen yo. Muwen di ou mesi pou padon ou ban mwen e pou kado lavi ki
pap janm fini an. M ap envite ou pou ou rantre nan lavi mwen tankou
Seye e Sove mwen. Men lavi mwen nan men ou.

